








































































































































































































































































































































































































































































इष्टोपदेश २११ 
  

  संवित्ति (स्वसंवेदन) के द्वारा जो स्वात्मा को पर से भिन्न जानता देखता है ऐसा वह परसे 

भिन्न आत्मा का अनुभवन करनेवाला मोक्षसुख को निरन्तर-हमेशा, विच्छेद रहित-अनुभव करने 

लग जाता है क्योंकि वह मोक्षसुख का अनुभव, कर्मोसे भिन्न आत्माका अनुभवन करनेवालों 

को होता है अन्यों को नहीं। जैसा कि तत्त्वानुशासन नामक ग्रन्थ में कहा है :- 

तमेवानुभवंश्चवायमेका ग्रयपरमृच्छति । 

तथात्माधीनमानंदमतिवाचामगोचरम्‌ | | 

उस आत्मा का अनुभवन करते हुए यह आत्मा, उत्कृष्ट एकाग्रता को प्राप्त कर लेता 
है और इसी तरह मन, तथा वाणी के अगोचर अथवा लम्बे चौड़े वचनों से भी न कहे 

जा सकने वाले स्वाधीन आनन्द को प्राप्त कर लेता है। 

गुरु उपदेश अभ्यास से निज अनुभव से भेद। 

निजपर को जो अनुभवे oe way deal! 
आगे शिष्य पूंछता है कि मोक्षसुख के अनुभव के विषय में कौन गुरु होता है, आचार्य 

कहते हैं :- 

स्वस्मिन्‌ सद (दा) भिलाषित्वादभीष्टज्ञापकत्वत: | 

स्वयं हित(तंप्रयोकतृत्वादात्मैंव गुरुरात्मन: | |३४ || 

अन्वय - स्वयं स्वस्मिन्‌ सदमिलाषित्वात्‌ अभीष्टज्ञापकत्वतः हितप्रयोक्तृत्वात्‌ आत्मनः आत्मा 

एव गुरु: अस्ति। 

अर्थ - जो सत्‌ का-कल्याण का वांछुक होता है, चाहे हुएहित के उपायोंको जतलाता 
है तथा हित का प्रवर्तक होता है। वह गुरु कहलाताहै। जब आत्मा, स्वयंही अपने में सत्की- 
कल्याण की यानी मोक्षसुखकी अभिलाषा करता है अपने द्वारा चाहे हुए मोक्षसुख के उपायों 

को जतलाने वाला है तथा मोक्षसुख के उपायों में अपने आपको प्रवर्तन कराने वाला है, 

इसलिये अपना (आत्मा का) गुरु आप (आत्मा) ही है। 

विशदार्थ - यह आत्मा स्वयं ही जब मोक्ष सुखाभिलाषी होता है तब सत्‌ की यानी 

मोक्ष सुख की हमेशा अभिलाषा करता रहता है कि मुझे मोक्ष सुख, प्राप्त हो जावे। इसी 

तरह जब स्वयं आत्मा, मोक्ष सुख के उपायों कों जानना चाहता है तब यह स्वयं मोक्ष 

के सुख के उपायों को जतलाने वाला बन जाता है कि यह मोक्ष सुख के उपाय मुझे 

करना चाहिये इसी तरह अपने आपको मोक्ष उपाय में लगानेवाला भी वह स्वयं होजाता 

है कि इस सुदुर्लभ मोक्ष सुखोपाय में, हे दुरात्मन्‌ आत्मा ! तुम आज तक अर्थात्‌ अभीतक 

भी प्रवृत नहीं हुए इस प्रकार अभी तक न प्रवर्तने वाले आत्मा का प्रवर्तक भीहुवा करता 

है। इसलिये स्वयं ही आत्मा अपने कल्याण का चाहनेवाला, अपने को सुखोपाय बतलानेवाला 

और सुखोपाय में प्रवृत्ति करानेवाला होने से, अपना गुरु है। 

आपहिं निजहित चाहता, आपहि ज्ञाता होय। 

आपहिं निज हित प्रेरता, निज गुरु आपहि wall 

यहांपर शिष्य आक्षेप सहित कहता है कि इस तरह तो अब अन्य दूसरों की क्यों 

सेवा, करनी होगी बस जब आपस में खुद का खुद ही गुरु बन गया तब धर्माचार्यादिकों 

की सेवा मुमुक्षुवों को नहीं करनी होगी ऐसा भी नहीं कहना चाहिये कि हां ऐसा तो है 

ही कारण कि वैसा मानने से अपसिद्धांत हो जायगा ऐसा बोलने वाले शिष्य के प्रति आचार्य 

जबाब देते हैं- 

नाज्ञो विज्ञत्वमायाति विज्ञोनाज्ञत्वमृच्छति। 
निमित्तमात्रमन्यस्तु गतेर्धर्मास्तिकायत्‌ | |३५ || 

अन्वय - अज्ञ: विज्ञत्ब॑ न आयाति विज्ञ: अज्ञत्वं न ऋच्छति गतेर्धर्मास्तिकायवत्‌ अन्यस्तु 

निमित्तमात्रम्‌ | 

अर्थ - तत्वज्ञान की उत्पत्ति के अयोग्य अभव्य आदिक जीव, तत्वज्ञान को धर्माचार्यादिकों 

के हजारों उपदेशों से भी नहीं प्राप्त कर सकता है जैसा कि कहा गया है- 

स्वाभाविक हि निष्पत्तौ क्रिया गुणमपेक्षते। 

न व्यापारशतेनापि शुकवत्पाठ्यते बक:।। 

कोई भी प्रयत्न, कार्य की उत्पत्ति करने के लिये स्वाभाविक गुण की अपेक्षा किया 

करता है। सैकडों व्यापारों से भी बगुला तोते की तरह नहीं पढ़ाया जा सकता। 

इसी तरह तत्वज्ञानी जीव, तत्वज्ञान से छुटकर हजारों उपायों के द्वारा भी अज्ञत्व 

को प्राप्त नहीं कर सकता जैसा कि कहा गया हैः- 

वज़े पतत्यपि भयद्वुतविश्वलोके | 
मुक्ताध्वनि प्रशमिनो न चलंति योगात्‌ |।

बोधप्रदीपहतमोहमहांधकारा: 

सम्यग्दूशः किमुतशेषपरीषहेषु | | 
जिसके कारण भय से घवड़ाई हुई सारी दुनियां मार्ग को छोडकर इधर उधर भटकने 

लगजाय ऐसे वज्र के गिरने पर भी अतुलशांतिसंपन्न योगीगण योग से (ध्यान से) चलायमान 

नहीं होते तव ज्ञान रूपी प्रदीप से जिन्होने मोहरूपी महान अन्धकार को नष्ट कर दिया 

ऐसे सम्यग्दृष्टि जीव क्या शेष परिषहों के पर चलायमान होजायगें ? नहीं, वे कभीभी चलायमान 
नहीं होसकते। 

यहां शंका यह होती है कि यों तो बाह्य निमित्तों का निराकरण ही हो जायगा। 

इसके विषय में जबाव यह है कि अन्य जो गुरु आदिक तथा शत्रु आदिक हैं, वे प्रकृत 

कार्य के उत्पादन में तथा विध्वंसन में सिर्फ निमित्त मात्र है वास्तव में किसी कार्य के 

होने व बिगडने में उसकी योग्यता ही साक्षात साधक होती है जैसे एक साथ गति रूप 

परिणाम के लिये उन्मुख हुए पदार्थों में गति की साक्षात पैदा करने वाली उन पदार्थों 

की ही गमन क़रने की शक्ति है क्‍यों कि यदि पदार्थों में गमन करने की शक्ति न होवे 

तो उनमें किसी के द्वारा भी गति नहीं की जा सकती, धर्मास्तिकाय तो गति करने में 

सहायक रूप द्रव्य विशेष है इसलिये वह गति के लिये सहकारी कारण मात्र हुआ करती 

है यही बात प्रकृत में भी जाननी चाहिये इसलिये व्यवहार से ही गुरु आदिकों की सेवा 
शुश्रषा आदि की जानी चाहिये। 

मूर्ख न ज्ञानी हो सके, ज्ञानी मूर्ख न होय। 

निमित्त मात्र पर जान जिस गती धर्म तें होय।। 

अब शिष्य कहता है कि "अभ्यास कैसे किया जाता है” इसमें अभ्यास करने के उपायों 

को पूँछा गया है सो अभ्यास और उसके उपायों को कहते हैं बार २ प्रवृत्ति करने को 
अभ्यास कहते हैं यह बात तो भली भांति प्रसिद्ध ही है उसके लिये स्थान कैसा होना, 

कैसे नियमादि रखने चाहिये, इत्यादि रूप से उसका उपदेश किया जाता है। इसी प्रकार 

साथ में संवित्ति का भी वर्णन करते है। 

अभवच्चित्तविक्षेप एकांते तत्त्वसंस्थित: | 

अभ्यस्येदभियोगेन योगी तत्त्वं निजात्मन: ||३६ |

अन्वय - अभवच्चित्तविक्षेप: तवत्संस्थित: योगी निजात्मन: तत्त्वं एकांते अभियोगेन अभ्यस्येत्‌। 

अर्थ - जिसके चिंत्त में क्षोभ नहीं है, जो आत्म स्वरूप रुपमें स्थित है ऐसा योगी 
सावधानी पूर्वक एकान्त स्थान में अपने आत्मा के स्वरूप का अभ्यास करे। 

विशदार्थ - नहीं हो रहे हैं चित्त में विक्षेप-रागादि विकल्प जिसको ऐसा तथा हेय- 
उपादेय तत्वों में गुरु के उपदेश से जिसकी बुद्धि निश्चल हो गई है, अथवा परमार्थ रुप 

से साध्यभूत वस्तु में भली प्रकार से यानी जैसे कहेगये वैसे कायोत्सर्गादिकों से व्यवस्थित 

हो गया है, ऐसा योगी अपनी आत्मा के ठीक २ स्वरूप का एकान्त स्थान में योगी के 

लिये योग्य ऐसे शून्य गूहों में पर्वतों की गुहा कंदरादिकों में, आलस्य निद्रा आदि को 

दूर करते हुए अभ्यास करे। 

क्षोभ रहित एकान्त में तत्वज्ञान चितधाय। 

सावधान हो संयमी निज स्वरूप को भाय || 
यहां पर शिष्य पूँछता है, कि भगवन्‌ । जिसका लक्षण कहा गया है ऐसी “संवित्ति 

होरही है” यहबात योगी को किसतरीके से मालूम हो सकती है और उसकी हरएक क्षण 
में उन्नति हो रही है यह भी कैसे जाना जा सकता है। आचार्य कहते हैं कि हे धीमान्‌ 
सुनो मैं उसके चिन्ह का वर्ण करता हूँ :- 

यथा यथा समायाति संवित्तौ तत्वमुत्तमम्‌। 

तथा तथा न रोचंते विषया: सुलभा अपि।|३७।। 
अन्वय - यथा यथा संवित्तौ उत्तमं तत्त्व समायाति तथा-तथा सुलभाः अपि विषया: न 

रोचन्ते | 

अर्थ - ज्यों २-संवित्ति (स्वानुभव) में उत्तम तत्व रुप आत्मा का अनुभवन होता है, 

त्यों २ उस योगी को आसानी से प्राप्त होने वाले भी विषय अच्छे नहीं लगते। 

विशदार्थ - जिस जिस प्रकार से योगी की संवित्ति में (स्वानुभव रुप संवेदन में) शुद्ध 
आत्मा का स्वरूप झलकता जाता है, सन्मुख आता हैं, तैसे-तैसे बिना तकलीफ के, सहज 

में ही प्राप्त होनेवाले रमणीक इन्द्रिय विषय भी योग्य बुद्धि को पैदा नहीं कर पाते हैं। 

ठीक ही है, दुनियाँ में भी देखा गया है कि महान सुख की प्राप्ति हो जाने पर, अल्प 
सुख के पैंदा करने वालों कारणों के प्रति कोई आदर या ग्राह्म भाव नहीं रहता है। ऐसा 

ही अन्यत्र भी कहा है :- 
शमसुखशीलित मनसामशनमपि द्वेषमेति किमु कामा:। 

स्थलमपि दहति झषाणां किमंग पुनरंगमंगारा: || 

जिनका मन-शांति-शुख से संपन्न है ऐसे महा-पुरुषों को भोजन से भी द्वेष हो जाता 
है, अर्थात्‌ उन्हें भोजन भी अच्छा नहीं लगता, फिर और विषय भोंगों की तो क्या चलाई, 

अर्थात्‌ जिन्हें भोजन भी अच्छा नहीं लगता उन्हें अन्य विषय भोग क्‍यों कर अच्छे लग 

सकते हैं ? अर्थात उन्हें अन्य विषय भोग रुचिकर प्रतीत नहीं हो सकते। हे वत्स, देखो ! 

जब मछली के अंगों को जमीन भी जला देने में समर्थ है, तब अग्नि के अंगारों की 

तो कहना ही क्‍या ? वे तो जला ही देंगे। इसलिये विषयों की अरुचि ही योगी की स्वात्म- 

संवित्ति को प्रकट कर देने वाली है। 

स्वात्म-संवित्ति के अभाव होने पर विषयों से अरुचि नहीं होती और विषयों के प्रति 

अरुचि बढ़ने पर स्वात्म-संवित्ति भी बढ़ जाती है। 

दोहा :- जस जस आतम तत्वमें, अनुभव आता जाय। 

तस तस विषय सुलभ्य भी, ताको नहीं Ben 

उपरिलिखित भावको और भी स्पष्ट करते हुए आचार्य कहते हैं। 

यथा यथा न रोचंते विषया: सुलभा अपि। 

तथा तथा समायाति संवित्तौ तत्त्वमुत्तमम्‌।|३८ || 
अन्वय - यथा यथा सुलभा: अपि विषया: न रोचन्ते तथा तथा उत्तमं तत्त्वं संवित्तौ 

समायाति। 

अर्थ - ज्यों ज्यों सहज में ही प्राप्त होने वाले इन्द्रिय विषय भोग रुचिकर प्रतीत 

नहीं होते हैं। त्यों त्यों स्वात्म-संवेदन में उत्तम आत्मतत्व का अनुभव वृद्धि को प्राप्त होता 

रहता है। 

विशदार्थ - विषय भोगों के प्रति अरुचि भाव ज्यों २ वृद्धि को प्राप्त होते हैं त्यों 
२ योगी के स्वात्म संवेदन में निजात्मानुभवन की परिणति वृद्धि को प्राप्त होती रहती है। 

कहा भी है - 

विरम किमपरेणा5कार्यकोलाहलेन | 

स्वयमपि निभृतः सन्‌ पश्य षण्मासमेकं। 
हृदय सरसि पुंसः पुद्वलादभिन्नधाम्नो 

ननु किमनुपलब्धिर्भाति किचोपलब्धि: || 

आचार्य शिष्य को उपदेश देते हैं,हे वत्स | ठहर, व्यर्थ के ही अन्य कोलाहलों से 

क्या ? निश्चिन्त हो छह AN a, vor में अपने आप का अवलोकन तो कर, देख, 

हृदय रूपी सरोवर में, Jaa से भिन्न तेजवाली आत्मा की उपलब्धि (प्राप्त) होती है, या 

अनुपलब्धि (अप्राप्ति)। 
-जस जस विषय सुलभ्य भी, ताको नहीं सुहाय। 
तस तस आतम तत्व में, अनुभव बढ़ता जाय।। 

हे वत्स ! स्वात्म संवित्ति के बढ़ने पर क्‍या २ वातें होती हैं, किस रूप परिणति 

होने लगती है आदि बातों को सुन- 

निशामयति निश्शेषमिंद्रजालोपमं जगत्‌। 

स्पृहयत्यात्मलाभाय गत्वान्यत्रानुतप्यते 113Q 11 

अन्वय - योगी निश्शेषं जगत्‌ इन्द्रजालोपमं॑ निशामयति, आत्मलाभाय स्पृह्यति अन्यत्र 

गत्वा अनुतप्यते। 

अर्थ - योगी समस्त संसार को इन्द्रजाल के समान समझता है, आत्म स्वरूप की 

प्राप्ति के लिये अभिलाषा करता है। तथा यदि किसी अन्य बिषय में उलझ जाता या लग 

जाता है तो पश्चात्ताप करता है। 

विशदार्थ - श्लोक नं.४२ में कहे गये “योगी योगपरायण:” शब्द को अंत्यदीपक होनेसे 

सभी निशामयति स्पृहयति आदि क्रियापदों के साथ लगाना चाहिये। स्वात्म संवेदन करने 

में जिसे आनन्द आयाकरता है ऐसा योगी, इस चर अचर स्थावर जंगमरूप समस्त बाहिरी 

वस्तु समूह को त्याग और ग्रृहणविषयक बुद्धि का अविषय होने से अवश्य उपेक्षणीय रूप 

इन्द्रजालिया के द्वारा दिखलाये हुए सर्पहार आदि पदार्थों के समूह के समान देखता है। 
तथा चिदानन्द स्वरूप आत्मा के अनुभव की इच्छा करता है, और अपनी आत्मा को छोड 

कर अन्य किसी भी वस्तु में पहिले संस्कार आदि कारणों से यदि मन से वचनसे वा 

काय से प्रवृत्ति कर बैटता है, तो वहां से हटकर खुद ही अफसोस करता है, कि ओह ! 
यह मैंने कैसे आत्मा का अहित कर डाला। 

इन्द्रजाल सम देख जग, निज अनुभव रुचि लात। 

अन्य विषय में जात यदि, तो मनमें पछतात।। 

आत्मनुभवी के और भी चिन्हों को दिखाते हैं :- 

इच्छत्येकांतसंवासं निर्जन॑ जनितादर: | 

निजकार्यवशात्किंचिदुक्त्वा विस्मरति द्रुतम्‌।।४० |। 
अन्वय - (योगी) निर्जन॑ जनितादर: एकान्तवासं इच्छति निजकार्यवशात्‌ किचिदुक्त्वा ga 

विस्मरति | 

अर्थ - निर्जनता को चाहने वाला योगी एकान्तवास की इच्छा करता है और निज 

कार्य के वश से कुछ कह कर भी उसे जल्दी ही भुला देता है। 

विशदार्थ - लोगों के मनरंजन करने वाले चमत्कारी मंत्र तंत्र आदि के प्रयोग करने 

की वार्ताएं न हुवा करें इसके लिये अर्थात्‌ अपने मतलब से लाभ-आलाभ आदिक के प्रश्न 

पूंछने के लिये आनेवाले लोगों को मना करने के लिये किया है प्रयत्न जिस ने ऐसा 

योगी स्वभाव से ही जनशून्य ऐसे पहाड़ों की गुहा कंदरा आदिकों में गुरुओं के साथ 

रहना चाहता है। ध्यान करनेसे लोक चमत्कारकारी बहुत से विश्वास व अतिशय होजाया 

करते हैं जैसा कि कहा गया है :- 
“गुरूपदेशमासाद्य समभ्यस्वन्ननारतम्‌ 

धारणासौष्ठवाद्ध्यानप्रत्ययानपि पश्यति” | 

गुरु से उपदेश पाकर हमेशा अच्छी तरह अभ्यास करते रहने वाला, धारणाओंमें श्रेष्ठता 

प्राप्त होजाने से ध्यानके अतिशयों को भी देखने लग जाता है। अपने शरीर के लिये अवश्य 

करने योग्य जो भोजनादिक उसके वश से कुछ थोड़ासा श्वकादिकों से “sel, Sz, 

इसप्रकार एसा करना अहों और एसा यह इत्यादि" कहकर उसी क्षण भूल जाता है। भगवान्‌ 
क्या कह रहे हैं ! ऐसा श्रावकादिकों के द्वारा पूंछे जाने पर योगी कुछ भी जवाब नहीं देता । 
तथा - 

gaa fe न ब्रुते गच्छन्नपि न गच्छति। 
स्थिरीकृतात्मतत्त्वस्तु पश्यन्नपि न पश्यति।।४१।। 

अन्वय - स्थिरीकृतात्मतत्वस्तु ब्रुवन्‌ अपि न ब्रूते गच्छन्‌ अपि न गच्छति पश्यन्‌ अपि 

न पश्यति। 

अर्थ - जिसने आत्म स्वरूप के विषय में स्थिरता प्राप्त कर ली हैं ऐसा योगी बोलते 

हुए भी नहीं बोलता चलते हुए भी नहीं चलता और देखते हुए भी नहीं देखता है। 
विशदार्थ - जिसने अपने को दृढ़ प्रतीति का विषय बना लिया है ऐसा योगी संस्कारों 

के वश से या दूसरों के लिहाज से धर्मादिक का व्याख्यान करते हुए भी नहीं बोल रहा 

है समझना चाहिये क्‍यों कि उसके बोलने की ओर झुकाव या ख्याल नहीं होता जैसा 

कि कहा है :- 
“आत्मज्ञानात्परं कार्य न बुद्धौ धारयेच्चिरम्‌ 

कुर्यादर्थवशाक्त्िंचिद्वाक्कायाभ्यामतत्पर: | |“ 

आत्मज्ञान के सिवा दूसरे कार्य को अपने प्रयोग में चिरकालतक ज्यादा देर तक न 

रहने दे। किसी प्रयोजन के वश यदि कुछ करना पडे तो उसे अतत्पर होकर-अनासक्त 

होकर वाणी व शरीर के द्वारा करे। इसी प्रकार भोजन के लिये जाते हुए भी नहीं जा 

रहा है तथा सिद्ध प्रतिमादिकों को देखते हुए भी नहीं देख रहा है यही समझना चाहिये। 
फिर :- 

किमिदं कीदृशं कस्य कसर्मात्क्वेत्यविशेषयन्‌ 
स्वदेहमपि नावैति योगी योगपरायण: |।४२ || 

अन्वय - योगपरायण: ar fey ge, Hew, OS oe wv इति अविशेषयन 

wed af a arate | 
अर्थ - ध्यान में लगा हुवा योगी यह क्‍या है ? कैसा है ? किसका है ? क्‍यों हैं । 

कहां है इत्यादिक विकल्पों को न करते हुए अपने शरीर को भी नहीं जानता। 

विशदार्य - यह अनुभव में आरहा अंतस्तत्व, किस स्वरूप वाला है ? किसके सदृश 
है ? इसका स्वामी कौन है ? किससे होता है ? कहां पर रहता हैं ? इत्यादिक विकल्पों 

को न करता हुवा किन्तु समरसीभाव को प्राप्तहुवा योगी अपने शरीर तक का भी ख्याल

नहीं रखता उसकी चिंता व परवाह नहीं करता, तब हितकारी या अहितकारी शरीर से 

भिन्न वस्तुओं की चिंता करने की बात ही क्‍या ? जैंसा कि कहा है- 

तदा च परमैकाग्न्याद्वहिरर्थेषु सत्स्वषि। 

अन्यन्न किचनाभाति स्वमेवात्मनि पश्यत: |। 

उस समय आत्मा में, आत्मा को ही देखने वाले योगी को बाहिरी पदार्थों के रहते 

हुए भी परम एकाग्रता होने के कारण अन्य कुछ नहीं मालूम पड़ता है। 

क्या कैसा किसका किससे कहां ये आतमराम, 

तज विकल्प निज देह का योगी निज विश्राम।। 
यहां पर शिष्य कहता हैं कि भगवन्‌ ! मुझे आश्चर्य होता है कि ऐसी विलक्षण विभिन्न 

दशा का होजाना केसे संभव है। 

आचार्य कहते हैं, धीमन्‌ ! सुनो समझो :- 

यो यत्र निवसन्नास्ते स तत्र कुरुते रतिमा 
a aa Wd aes BU A गच्छति।।४३ |। 

अन्वय - यो यत्र निवसन्‌ आस्ते स तत्र रतिं कुरुते यो यत्र रमते स तस्मान्न गच्छति। 

अर्थ - जो जहां निवास करने लग जाता है वह वहां रमने लग जाता है और जो 
जहां रमने लग जाता है वह वहां से फिर हटता नहीं है। 

विशदार्थ - जो मनुष्य, जिस नगरादिक में-स्वार्थ की सिद्धि का कारण होने से वन्धुजनों 

के आग्रह से निवासी बन रहने लग जाता है वह उसमें अन्य तरफ से चित्त हटा कर 

आनन्द का अनुभवन करने लगजाता है और जो जहां आनंद का अनुभव करता रहता 

है वह वहां से दूसरी जगह नहीं जाता यह सभी जानते हैं। इसलिये समझो कि आत्मा 

में अध्यात्म में रहने वाले योगी अननुभूत (जिसका पहिले कभी अनुभव नहीं हुवा) और अपूर्व 

आनन्द का अनुभव होते रहने से उसकी अध्यात्मिक सिबाय दूसरी जगह प्रवृत्ति नहीं होती। 
दोहा-जो जामें बसता रहे सो तामें रुचि पाय। 

जो जामें रम जात है सो तिह तज नहिं जाय।। 
ज़ब दूसरी जगह प्रवृत्ति नहीं करता तब क्‍या होता है उसे आगे के श्लोक में आचार्य 

कहते हैं :- 

अगच्छंस्तद्विशेषाणामनभिज्ञश्च जायते | 

अज्ञाततद्विशेषस्तु बद्धचते A fq ive ll 
अन्वय - अगच्छन्‌ तद्ठिशेषा्णं अनभिज्ञश्व जायते अज्ञाततद्विशेषस्तु न बध्यते विमुच्यते। 
अर्थ - अध्यात्मसे दूसरी जगह प्रवृत्ति न करता हुआ योगी, शरीरादिक की सुंदरता 

असुन्दरता आदि धर्मों की ओरविचार नहीं करता और जब उनके विशेषों को नहीं जानता 

तब वह बंध को प्राप्त नहीं होता किन्तु विशेष रूप से छूट जाता है। 

विशदार्थ - स्वात्मतत्व में स्थिर हुवा योगी जब अध्यात्म से भिन्न दूसरी जगह प्रवृत्ति 

नहीं करता तब उस स्वात्मा से भिन्न शरीरादि के सौंदर्य असौंदर्य आदि विशेषों से अनभिज्ञ 

हो जाता है और जब उनकी विशेषताओं पर ख्याल नहीं देता तब उन में राग द्वेष पैंदा 
न होने के कारण कर्मों से बंधता नहीं है किन्तु ब्रतादिक का आचरण करने वालों की 

अपेक्षा भी ज्यादा कर्मों से छूटता है। 
वस्तु विशेष विकल्प को नहि करता मतिमान। 

स्वात्मनिष्ठता से छुटत नहीं बंधता गुणवान |। 

और भी कहते हैं :- 

पर: परस्ततो दुःखमात्मैवात्मा ततः: सुखं। 
अत एव महात्मानस्तन्निमित्त Paley: | Vy | 

अन्वय - परः परः ततो दुःखं, आत्मा आत्मा एव ततः सुखं अत एव महात्मानः तत्निमित्तं 

कृतोद्यमा: | 

अर्थ - दूसरा दूसरा ही हैं इसलिये उससे दु:ख होता है और आत्मा आत्मा ही है 

इसलिये उससे सुख होता है इसीलिये महात्माओं ने आत्मा के लिये ही उद्यम किया है। 

विशदार्थ - पर देहादिक अर्थ, पर ही है किसी तरह से भी उन्हें आत्मा या आत्मा 

के नहीं बनाया जा सकता जब कि ऐसा है तब उनसे (आत्मा या आत्मा के मान लेने 

से) दुःख ही होगा कारण कि दुःख के करणों की प्रवृत्ति उन्हीं के द्वारा हुवा करती 

हैं। तथा आत्मा, आत्मा ही है वह कभी भी देहादिक रूप नहीं बन सकता जब कि ऐसा 

है तब उससे सुख ही होगा कारण कि दुख के कारणों की वह अपनाता ही नहीं है 
इसीलिये तीर्थंकर आदिक बडे २ पुरुषों ने आत्मा के स्वरूप में स्थिर होने के लिये अनेक

प्रकार के तपों के अनुष्ठान करने में निद्रा आलस्यादि रहित अप्रमत्त हो उद्यम किया है। 

पर पर तातें दुख हो निज निज ही सुखदाय। 
महा पुरुष उद्यम किया निज हितार्थ मनलाय।। 

पर द्रव्यों में अनुराग करने से होनेवाले दोष को दिखलाते हैं :- 

अविद्वान्‌ पुद्गलद्रव्य॑ योइभिनंदति तस्य तत्‌। 

न जातु जंतो: सामीप्यं चतुर्गतिषु मुंचति।।४६ |। 
अन्वय - यः अविद्वान्‌ पुद्नलद्रव्यं अभिनंदति तस्यजन्तो: तत्‌ चतुर्गतिषु सामीप्यं जातु न 

मुंचति। 

अर्थ - जो हेयोपादेय के स्वरूप को न समझने वाला, शरीरादिक पुद्ठल द्रव्य को 

आप (आत्म) रूप तथा अपने (आत्मा के) मानता है, उस जीव के साथ नरकादिक चार 
गतियों में वह पुद्दल अपना संबंध नहीं छोड़ता है अर्थात्‌ भव २ में वह पुद्दल द्रव्य जीव 

के साथ बंधा ही रहता है, उससे पिड नहीं छूट पाता। 

दोहा:- पुद्दलल को निज जानकर अज्ञानी रमजाय। 

चहुंगति में ता संग को पुद्दल नहीं तजाय।। 
आत्मस्वरूप में तत्पर रहनेवाले को क्‍या होता ? 
आचार्य कहते हैं :- 

आत्मानुष्ठाननिष्ठस्य व्यवहारवहि: स्थिते: | 

जायते परमानन्द: कश्चिद्योगेन योगिन: ||४७ || 
अन्वय - आत्मानुष्ठाननिष्ठस्य व्यहारबहि: स्थिते: योगिन: योगेन कश्चित्‌ परमानन्दो जायते। 

अर्थ - देहादिक से हटकर अपने आत्मा में स्थित रहने वाले तथा प्रवृत्ति-निवृत्ति-लक्षण 

व्यवहार से बाहिर (दूर) रहने वाले ध्यानी योगी पुरुष को आत्मध्यान करने से कोई एक 

बचनों से अगोचर, परम, जो दूसरों को नहीं हो सकता ऐसा आनन्द उत्पन्न होता है। 

दोहा:- ग्रहण त्याग से शून्य जो निज आतम लवलीन। 

योगी को हो ध्यान से, परमानन्द नवीन।। 

उस आनन्द के कार्य को बतलाते हैं :- 

आनन्दो निर्दहत्युद्धं कर्मेंघनमनारतम्‌ | 
न चासौ खिद्यते योगी वहिर्दुखेष्वचेतन: |।४८ || 

अन्वय - (सः) आनन्द: उद्धं कर्मेंधंन अनारतम्‌ निर्दहति योगी असौ च वहिर्दु:खेषु अचेतन: 
न खिद्यते। 

अर्थ - जैसे अग्नि, इन्धन को जला डालती है उसी तरह वह आत्मा में पैदा हुवा 

परमानन्द, हमेशा से चले आए प्रचुर Hal Hl sald HA weld को जला डालती है 

और आनन्द सहित योगी, बाहिरी दुःखों के परीषह उपसर्ग संबंधी क्लेशों के अनुभव से 

रहित हो जाता है जिससे खेद को (संक्धलेश) को प्राप्त नहीं होता। 

दोहा:- निजानंद नितदहत है कर्मकाष्ट अधिकाय। 

बाह्यदु:ख नहिं वेदता, योगी खेद न पाय।। 

इसलिये :- 

अविद्याभिदुरं॑ ज्योति: पर॑ ज्ञानमयं महत्‌। 
तत्प्रष्टव्यं तदेष्टव्यं तद्द्रष्टव्यं मुमुक्षुमि:|॥४९ |। 

अन्वय - अविद्याभिदुरं महत्‌ परं ज्ञानमंय ज्योति: मुमुक्षुभिः तत्‌ प्रष्टव्यं तत्‌ Vea ad 
दृष्टव्यम्‌ | 

अर्थ - अविद्या को दूर करने वाली महान्‌ उत्कृष्ट ज्ञानमयी ज्योति है।सो मुमुक्षुओं 

(मोक्षाभिलाषियों) को उसी के विषय में पूँछना चाहये, उसी की वांछा करनी चाहिये और 

उसे ही अनुभव में लाना चाहिये। 

विशदार्थ - वह आनन्द स्वभाव वाली महान्‌, उत्कृष्ट, विश्रम को नष्ट करने वाली, 

स्वार्थ को प्रकाशन करने वाली, अथवा इंद्रादिकों के द्वारा पूज्य ऐसी ज्योति हैं। मोक्ष की 

ईच्छा रखने वालों को चाहिये कि वे गुरु आदिकों से उसी के विषय में पूछतांछ करें। 
तथा उसी को चाहें एवं उसी का अनुभव करें। 

दोहा:- पूज्य, अविद्या दूर यह ज्योति ज्ञानमय सार। 

मोक्षार्थी पूंछो, चहो, अनुभव करो विचार ।। 

इस प्रकार शिष्य को विस्तार के साथ समझाकर आचार्य अव परम करुणा से उस 

कहे हुए अर्थ स्वरूप को संक्षेप के साथ शिष्य के मन में वैठालने की इच्छा से कहते

है कि 'हे सुमते-अच्छी बुद्धिवाले | बहुत कहने से क्‍या ? हेय-उपादेय तत्वों को संक्षेप 
में भी बुद्धिमानों के हृदयों में रक्खा जा सकता है उन्हें सार रूप में बतलाया जा सकता है। 

जीवोडन्य: पुद्ठलश्नान्य इत्यसौ तत्त्वसंग्रह:। 

यदन्यदुच्यते किचित्‌ सो$स्तु तस्यैव विस्तर:।॥५० |। 

अन्वय - जीव: अन्य:, पुद्दवलश्च अन्य: इति असौ तत्व संग्रह: यत्‌ अन्यत्‌ किन्चित्‌ उच्यते 

स तसस्‍्यैव विस्तर: अस्तु। 

अर्थ - “जीव जुदा है पुद्ठल जुदा हैं” बस इतना ही तत्व के कथन का सार है 
इसी में सब कुछ आगया इसके सिवाय जो कुछ भी कहा जाता है वह सब इसी का 

ही विस्तार है। 

विशदार्थ - "जीव, शरीरादिक से भिन्न है, शरीरादिक, जीव से भिन्न हैं” बस इतना 

ही कहना है कि सत्यार्थ आत्मरूप तत्व का संपूर्ण रूप से ग्रहण (निर्णय) हो जाय और 

जो कुछ इस तत्व संग्रह के सिवाय भेद प्रभेद आदिक, विस्तार में सुनने की रुचि इच्छा 

रखनेवाले शिष्यों के लिये आचार्यों ने कहा है वह सब इसी का विस्तार है इसी एक 

बात 'जीव जुदा है और पुद्दल जुदा है” को समझाने के लिये ही कहा गया है। जो 
विस्तार किया गया है उसको भी हम श्रद्धा की दृष्टि से देखते हैं। 

vid Gal, Jaa जुदा, यही तत्व का सार। 

अन्य कछु व्याख्यान जो, याही का बिस्तार।। 

आचार्य शास्त्र के अध्ययन करने का साक्षात अथवा परम्परा से होनेवाले फल को 

बतलाते हैं :- 

इष्टोपदेशमिति सम्यगधीत्य धीमान्‌ 

मानापमानसमतां स्वमताद्वितन्य | 

मुक्ताग्रहो विनिवसन्‌ सजने वने वा 
मुक्तिश्रियं निरुपमामुपयाति भव्य:॥।५१।। 

अन्वय - इति इृष्टोपदेशं सम्यक्‌ अधीत्य धीमान्‌ भव्य: स्वमतात्‌ मानापमानसमतां वितन्य 

मुक्ताग्रहः सजने वने वा निवसन्‌ निरुपमां मुक्तिश्रियं उपयाति। 

अर्थ - इस प्रकार “इष्टोपदेश” को भली प्रकार पढ़कर-मननकर हित-अहित की परीक्षा 

करने में दक्ष-निपुण होता हुवा भव्य, अपने आत्मज्ञान से मान और अपमान में समता का 

विस्तार कर छोड़ दिया है आग्रह जिसने ऐसा होकर नगर व वन में विधि पूर्वक रहता 

हुवा उपमा रहित मुक्तिरूपी लक्ष्मी को प्राप्त करता है। 

विशदार्थ - इष्ट कहते है सुख को मोक्ष को, और उसके कारणमभूत स्वात्मध्यान को। 

इस इडृष्ट का उपदेश यथावत्‌ प्रतिपादन किया गया है जिसके द्वारा या जिसमें इसलिये 

इस ग्रन्थ को कहते है “See | इसका भली प्रकार व्यवहार और निश्चय से पठन 

एवं चिन्तन करके हित और अहित की परीक्षा करने में चतुर ऐसा भव्य प्राणी, जिसे अनन्त- 

ज्ञानादिक प्रगट हो सकते हैं-इस इष्टोपदेश के अध्ययन-चिन्तन करने से उत्पन्न हुए आत्मज्ञान 

से मान-अपमान में रागद्वेष को न करना रूप समता का प्रसार कर-सजन-्रामादिकों में 

तथा निर्जन-वन में विधि पूर्वक ठहरते हुए-छोड़ दिया हैं बाहिरी पदार्थों ऐसे मैं और मेरेपन 

का आग्रह अथवा हठाग्रह जिसने ऐसा वीतराग होता हुवा अनुपम तथा अनत ज्ञानादि सम्पत्तिरूप 

मुक्ति लक्ष्मी को प्राप्त कर लेता है। जैसा कि कहा गया है :- 
यदा मोहात्प्रजायेते रागद्वेषौ तपस्विन: | 

तदैव भावयेत्‌ स्वस्थमात्मानं साम्यतः क्षणात्‌।। 

जिस समय तपस्वी को मोह के उदय से मोह के कारण रागद्वेष पैदा होने लगें 

उस समय शीघ्र ही अपने में स्थित आत्मा की समता से भावना करे अथवा स्वस्थ आत्मा 

की भावना करे जिससे क्षण भर में वे रागद्वेष शांत हो जावेंगे। 

इष्ट रूप उपदेश को पढ़े सुबुद्धी भव्य, 
मान अमान में साम्यता निज मन से कर्तव्य 

आग्रह छोड़ स्वग्राम में वा वन में सुवसेय, 

उपमारहित स्वमोक्षश्री निजकर सहजहि लेय।। 

आगे इस ग्रन्थ के संस्कृत टीकाकार पंडित आशाघर जी कहते हैं कि:- 

विनयेन्दुमुनेर्वाक्याद्धव्यानुग्रहहेतुना 

इष्टोपदेशटीकेयं कृताशाधरधीमता | | 

अर्थ - विनयचन्द्र नामक मुनि के वाक्यों का सहारा लेकर भव्य प्राणियों के उपकार 

के लिये मुझ आशाघर पंडित ने यह इष्टोपदेश नामक ग्रन्थ की टीका की है। 

उपशम इव मूर्त: सागरेंदु (ah) 
मुनीन्द्रादजनि विनयचन्द्र: सच्चकोरैकचंद्र : 

जगदमृतसगर्भा शास्त्रसंदर्भगर्भा: 

शुविचरितवरिष्ठोर्यस्यधिन्वंतिवाच: 

अर्थ - सागरचन्द्र नामक मुनीन्द्र से विनयचंन्द्र हुए जोकि उपशम की (शांति की) 

मानो मूर्ति ही थे तथा सज्जन पुरुषरूपी चकोरों के लिये चन्द्रमा के समान थे और पवित्र 

चरित्र वाले जिन मुनि के अमृतमयी तथा जिनमें अनेक शास्त्रों की रचनाएं समाई हुई है 
ऐसे उनके बचन, जगत को तृप्ति व प्रसन्नता करने वाले हैं। 

जयंति जगतीवंद्या श्रीमन्ने मिजिनांहय: | 

रेणवो5पि शिरोराज्ञामारोहंति यदाश्रिता: | 

जगद्ठंद्य श्रीमान्‌ नेमिनाथ जिन भगवान के चरणकमल, जयवन्त रहें जिनके आश्रय में 

रहने वाली धूलि भी राजाओं के मस्तक पर जा बैठती हैं। 

इस प्रकार श्री पूज्यपाद स्वामी के द्वारा बनाया हुआ “SKI नामका ग्रन्थ समाप्त 
हुआ | 

सिद्धवस्तुवचो भक्त्या, सिद्धान्‌ प्रणमत: Wall 

सिद्धकार्या: शिवं प्राप्ताः. सिद्धि ददतु नोडव्ययाम्‌।।१॥।। 
अन्वय - सिद्धवस्तुवचः सिद्धान्‌ सदा भक्त्या प्रणमतः सिद्धकार्या: शिवं प्राप्ता: नः अव्ययां 

सिद्धि ददतु। 
अर्थ - श्री सिद्ध परमेष्ठी व जगतसिद्ध सभभी पदार्थों के कहने वाले जैन आगम को 

अथवा आगम के मूल कर्त्ता श्री अर हंत भगवान को भक्ति पूर्वक नमस्कार करके व उनके 

बताये हुए मार्ग पर चल कर जिन पुरुषों ने संसार-दुःख का नष्ट करना रूप कार्य सिद्ध 

कर लिया है, ऐसे जीवन मुक्त अरहंत देव व मोक्ष प्राप्त सिद्ध परमेष्ठी, हमको भी अविनश्वर 

पद प्राप्त करावें। 

भावार्थ - जिन पुरुषों ने श्री अरहंत व सिद्ध परमेष्ठी को अपना आदर्श मानकर व 

उनके बताये हुए मार्ग का अवलम्बन लेकर अरहंत व सिद्ध पद प्राप्त किया है ऐसे वे 
महापुरुष हमको भी उसी अविनश्वर पद के मार्ग पर लगावे। इस श्लोक में यह बात भी 

बता दी गई है कि मोक्ष प्राप्ति का एक मात्र उपाय श्री अरहंत व सिद्ध परमेष्ठी को 

आदर्श मानकर उनके बताये हुए मार्ग का अवलम्बन करना ही है। 

नमो5स्तु धौतपापेम्य: सिद्धेभ्य:ः ऋषिसंसदि | 

सामायिक॑ प्रपद्येइहं, भवश्रमणसूदनम्‌ | २ | | 
अन्वय - धौतपापेभ्य: नमोस्तु, अहं ऋषिसंसदि स्थित: सन्‌ भवश्रमणसूदनं सामायिकं प्रपद्ये। 

अर्थ - समस्त कर्म-कलंक को नष्ठ कर देने वाले श्री सिद्ध परमेष्ठी को अत्यन्त 

भक्ति सहित अपने मनो मंदिर में विराजमान करके, महर्षि पुरुषों के रहने योग्य, कोलाहलादि 

से रहित, पवित्र स्थान में स्थित होकर संसार दुःख को नाश करने वाली तथा परमानन्द 

पद को प्राप्त कराने वाली सामायिक को मैं प्रारम्भ करता हूं अर्थात्‌ उसका प्ररूपण करता हूं। 

साम्यं मे सर्वभूतेषु, वैर॑ मम न केनचित्‌। 
आशां सर्वा परित्यज्य, समाधिमहमाश्रये। |३ | | 

अन्वय - मे सर्वभूतेषु साम्यं, मम केनचित्‌ न वैरं, सर्वा आशां परित्यज्य अहं समाधि 

आश्रये। 

अर्थ - सामायिक करते समय ऐसी भावना करनी चाहिये कि सम्पूर्ण जीव मात्र में 

मेरा साम्यभाव विद्यमान है, किसी के साथ भी मेरा वैरभाव नहीं है और समस्त आशाओं 
(सांसारिक इच्छाओं) को त्यागकर मैं निरन्तर आत्मध्यान A deci होता हूं। 

Weal, ef Fa ये विराधिता:। 

ag veered A, ae: ae Flv 
अन्वय - हा ! मया रागद्देषात्‌ वा ममत्वात्‌ ये विराधिता: ते जंतवः मे क्षमन्तु, अहं 

पुनः तेभ्य: क्षमामि। 

अर्थ - अनादि काल से अब तक संसार चक्र में भ्रमण करते हुए मैंने राग-द्वेष व 

मोहवश जिन जीवों का घात किया है उन से मेरी अति विनय पूर्वक परोक्ष प्रार्थना है 

कि वे मुझे क्षमा करें मुझे स्वयं भी अपनी अनादि काल से अबतक निरन्तर बनी रही हुई 

अपनी इस दुर्बद्धि का अत्यन्त खेद है। इसके अतिरिक्त जिन जीवों से मेरे प्रति कुछ अपराध 

बन गया होगा उनको भी मैं सरल हृदय से क्षमा करता हूं। 

मनसा वपुषा वाचा, कृतकारितसम्मतैः। 

रत्नत्रयमवं दोषं, गहें निंदामि वर्जये।।५॥।।

अन्वय - मनसा वपुषा वाचा कृतकारितसम्मतैं: रत्नत्रय भवं दोषं गे निन्‍्दाभि तथा त॑ 

वर्जये | 

अर्थ - सामायिक में यह भी विचारना चाहिये कि मन-बचन काय से की हुई कृत 

कारित व अनुमोदना के द्वारा जो मैंने अपने रत्नत्रय अर्थात्‌ सम्यग्दर्शन सम्यग्ज्ञान व सम्यकृचारित्र 

में दोष लगाया है उसकी मैं गर्हणा करता हूं, निंदा करता हूं और उस दोष का परित्याग 

करता हूं। 

तैरश्चन॑ मानवं दैवमुपसर्ग Wesel | 

कायाहारकषायादीन्‌, संत्यजामि विशुद्धित: |।६ || 
अन्वय - अधुना अहं तैंरश्च॑ मानवं, दैवं, उपसर्ग सहे, विशुद्धितः कायाहारकषायादीन्‌ 

संत्यजामि | 

अर्थ - तिर्यञज्च, मनुष्य व देवों से किये हुए उपसर्ग को भी शांति पूर्वक सहन करने 

के लिये मैं इस समय तैयार हूं और शुद्ध मन वचन काय पूर्वक शरीर से ममत्व त्यागता 

हूं। सामायिक के काल तक आहार शरीर व अन्य परिग्रहों को छोड़ता हूं, तथा क्रोधा 

दिक कषायों को अपना शत्रु समझ कर यथाशक्ति उन्हें भी त्यागता हूं। 

रागं द्वेषं भयं शोकं, प्रहर्षोत्सुक्यदीनता: | 

व्युत्स्त्रजामि त्रिधा सर्वमरतिं रतिमेव च।।७।। 
अन्वय - अहं त्रिधा रागं द्वेषं भयं शोकं प्रकृष्टौत्सुक्य दीनता: सर्व आरतिं, च रतिम्‌ 

व्युतस्त्रजामि | 

अर्थ - राग, द्वेष भय, शोक, हर्ष, दीनता, रति आदि सभी दोषों को मैं आत्मघात 

समझकर मन वचन काय से सामायिक के काल तक त्यागता हूं व हमेशा के लिये इनको 

त्यागने योग्य शक्ति प्राप्त करना चाहता हूं। 

जीवने मरणे लाभेइलामे योगे विपर्यये। 

deri YA ge, सर्वदा समता मम।।८।। 

अन्वय - मम सदा जीविने मरणे, लाभे अलाभे, योगे विपर्यये बंधौ अवरौ. सुखे दुःखे 

समता स्यात्‌ | 
अर्थ - मेरा सदा ही जीवन मरण में, लाभ अलाभ में, संयोग वियोग में, शत्रु मित्र

में व सुख दुःख में समता भाव बना रहे ऐसा विचार करना चाहिये व सामायिक में इसी 

प्रकार का समता भाव रखना चाहिये। 

आत्मैव मे सदा ज्ञाने, दर्शने चरणे तथा। 

प्रत्याख्याने ममात्मैव, तथा संवरयोगयो: |।९ || 

अन्वय - मे ज्ञाने सदा आत्मा एव, तथा दर्शने चरणे, प्रत्याख्याने संवर योगयो: आत्मा 

एव शरण: | 

अर्थ - सम्यग्दर्शन, सम्यग्ज्ञान, सम्यक्चारित्र, व सम्यक्‌ त्याग में और कर्मो के रोकने 

व ध्यानादि करने में मेरे एक आत्मा ही शरण है। 

भावार्थ - आत्मा की शुद्ध दशा हो जाने पर ये सब गुण प्राप्त हो जाते हैं अथवा 

ये सब गुण आत्मा की शुद्ध दशा से भिन्न नहीं है इस लिये आत्मा शुद्ध होने पर इनकी 

प्राप्ति के लिये पृथक प्रयत्न करने की आवश्यकता नहीं है। 

एको मे शाश्वतश्चात्मा, ज्ञानदर्शनलक्षण: | 

शेषा बहिर्भवा भावा: सर्वे संयोगलक्षणा:|।१० | । 
अन्वय - ज्ञानदर्शनलक्षण: शाश्वतः मे एक: आत्मा, संयोग लक्षणा: शेषा: सर्वे बहिर्भवाः 

भावा: | 

अर्थ - ज्ञानदर्शनस्वरूप एक नित्य आत्मा ही वास्तव में मेरी निधि है, बाकी कर्मों 

के संयोग से होने वाले जो क्रोध, मान, माया, लोभ, राग, द्वेष आदि परिणाम हैं या स्त्री 

पुत्र धन धान्यादिक बाह्य पदार्थ हैं वे सब मुझ से भिन्न हैं उनसे मेरा कोई संबंध नहीं है। 

संयोगमूला जीवेन प्राप्ता दुःखपरम्परा। 
तस्मात्संयोगसंबंधं, त्रिधासर्वत्यजाम्यहम्‌ | |११। | 

अन्वय - जीवेन संयोगमूला दुःखपरम्परा प्राप्ता, तस्मात्‌ अहं त्रिधा सर्व संयोगसंबंध॑ त्यजांभि | 

अर्थ - “इस मेरी आत्मा ने अनादि काल से अब तक ज्ञाना वरणादि कर्मो के संयोग 

से ही संसार में रुलते २ बहुत दुःख पाये हैं इस लिये अब मैं मन बचन काय से कर्म 

संबंध को ही त्यागता हूं।” इत्यादिक भावनाओं व बिचारों द्वारा सामायिक करते समय अपने 

मन को हित अहित का विवेचक बनाना चाहिये।



सामायिक पाठ २३३ 
  

एवं सामायिकात्सम्यकूु, सामायिकमखंडितम्‌ | 

वर्तते मुक्तिमानिन्या वशीमभूतायते नमः॥॥१२॥।। 
अन्वय - एवं यस्य सामायिकात्‌ अखंडितं सम्यक्‌ सामायिकं वर्तने तथा मुक्तमानिन्‍्या: 

वशीभूतायते तस्मै नमः । 

अर्थ - इस प्रकार सामायिक पाठ में कही हुई रीति के अनुसार जिस महापुरुष के 

परम अखंडित सामायिक पाई जाती है तथा जो मुक्ति रूपी स्त्री के वशीभूत हो गये हैं 

अर्थात्‌ जिनको मुक्ति प्राप्त हो गई है उनको में बारंबार नमस्कार करता हूं। 

ashe 

सललेखना का स्वरूप और वह कब की जाती हैः- 

उपसर्ग दुर्मिक्षे, जरसि रुजायां च निःप्रतीकारे। 

धर्माय तनुविमोचनमाहु: सल्लेखनामार्या: | |१ |। 
अन्वय - आर्याः निःप्रतीकारे उपसर्ग, दुर्भिक्षें, जरसि रुजायां धर्माय तनुविमोचनं सल्लेखनां 

आहें: | 

अर्थ - महात्मा पुरुष, जिसका कुछ प्रतीकार या इलाज न किया जासके ऐसे किसी 

भयंकर सिंह आदि द्वारा खाये जाने आदि के उपसर्ग आजाने पर, जिसमें शुद्ध भोजन सामिग्री 
न मिल सके ऐसे दुष्काल के पड़ जाने पर, जिसमें धार्मिक व शारीरिक क्रियायें यथोचित 

रीति से न पल सकें ऐसे बुढ़ापे के आजाने पर, तथा किसी असाध्य रोग के हो जाने 

पर, धर्म की रक्षा के लिए शरीर के त्याग करने को व यथाशक्ति कषायों के मन्द करने 

को सललेखना या समाधिमरण कहते हैं। 

आगे के श्लोकों में बताये हुए कारणों से इस मृत्यु अवस्था को दुःखदायक न समझ 

कर एक प्रकार का उत्सव या महोत्सव समझना चाहिये, क्योंकि यह समय, आयु पर्यन्त 

अभ्यास किये हुए ज्ञान,ध्यान, जप, तप आदि शुभ कार्यो की परीक्षा का है। वीर पुरुष 

बहुत काल तक शस्त्र विद्या का अभ्यास कर युद्ध मे जाते समय जैसे हर्ष मानता है और 

मरने का भय नहीं करता, उसी तरह इस ज्ञानी पुरुष को भी मृत्यु समय में कुटुंबियों 

आदिक से व शरीर से मोह त्यागने में वीरता व साहस दिखाना चाहिये।

तप के फलस्वरूप समाधिमरण के लिये प्रयत्न :- 

अंतः क्रियाइधिकरणं, aa: wel सकलदर्शिन: स्तुवते। 

तस्माद्यावद्धिभवं, समाधिमरणे प्रयतितव्यम्‌।|२ | | 
अन्वय - सकलदर्शिन: तपःफलं अंतक्रियाधिकरणं tad wee fe यावत्‌ विभंव तावत्‌ 

समाधि मरणे प्रयतितव्यम्‌ | 

अर्थ - आयु पर्यन्त किये हुए तप का फल श्री अरहंत देव ने अन्त समय में होने 
वाला समाधिमरण कहा है इसलिये अपनी सम्पूर्ण शक्ति को लगा क़र समाधिमरण करने 

में परम प्रयत्न करना चहिये। 

भावार्थ - जैसे बहुत काल तक शास्त्राभ्यास करके भी परीक्षा के समय अनुत्तीर्ण फैल) 

हो जाने वाला छात्र प्रशंसा का पात्र नहीं होता, अथवा युद्ध में हार जाने वाले सिपाही 

की जैसे कोई बढ़ाई नहीं करता, उसी तरह आयुपर्यन्त तप आदि करके भी जो पुरुष 

मरण समय में शरीर के या सबंधियों के मोह में विह्नल हो जाते हैं, उनका तप या ज्ञानादिक 

पाना प्रशंसनीय नहीं कहा जा सकता। इसलिये अन्त समय में शरीर को कारागृह (कैदखाने) 

और संबंधियों को पहरेदार के समान समझ कर दोनों से प्रेम त्यागना चाहिये क्योंकि तप, 

ज्ञान, ध्यान आदि उत्तम कार्यों के करने से परलोक में मिलने वाली जो उत्तम विभूति 

है उसके शीघ्र प्राप्त होने में शरीर व सम्बन्धी बाधक होते हैं। 

समाधि मरण के समय का कर्तव्य :- 

Se वैरं संगं, परिग्रह॑ चापहाय शुद्धमना: | 

स्वजनं परिजनमपि च, क्षांत्वा क्षमयेत्‌ प्रियैर्वचने: |।३ ।। 
अन्वय - शुद्धमनाः स्नेहं वैरं संगं च परिग्रहँ च अपहाय च स्वजनं परिजन अपि क्षान्त्वा 

प्रियवचनै: क्षमयेत्‌ | 

अर्थ - समाधि मरण के समय शुद्ध मन पूर्वक मित्रों से प्रेम, शत्रुओं से वैर व स्त्री- 

पुत्रादिक से पति-पिता आदि का संबंध त्याग कर और सर्व प्रकार के चेतन-अचेतन परिग्रह 

से अर्थात्‌ गाय, भैंस, दासी, दास, रुपये, पैंसे, घर बार आदि से स्वामी पने की बुद्धि 

का त्याग करके सम्पूर्ण कुटुम्बियों व अन्य मेल मिलापी जनों से मिष्ट बचनों द्वारा क्षमा 

करानी चाहिए, और स्वयं भी सब से क्षमा-भाव धारण करे। 

भावार्थ - गृहवास को सराय में किये हुए पंड़ाव के समान या एक वृक्ष पर किये 

हुए अनेक पक्षियों के बसेरे के समान समझ कर अपने को अकेला ही समझना चाहिये, 

मुसाफिरखाने की भीड़ को भाई, बन्धु, ताऊ, चचा, पुत्र, मित्र आदि समझ कर आकुलित 

होने से इस जीव का कोई भी लाभ नहीं होता है। इसलिये उक्त विचारों के द्वारा सब 

से मोह त्याग कर आनन्द पूर्वक इस जीर्ण, शीर्ण, दुर्गन्‍्धमय व रोग ग्रसित शरीर से कूच 

करने के लिये तैयारी करनी चाहिये। 
मृत्यु-महोत्सव की तैयारी :- 

आलोच्य सर्वमेन: कृतकारितमनुमतं च निर्व्याजम्‌। 

आरोपयेन्महाव्रतमामरणस्थायि निःशेषम्‌ | |४ | | 
अन्वय - कृतकारितानुमतं सर्व ऐन: आलोच्य आमरण स्थायि निःशेषं निर्व्याजं महाव्रत॑ 

आरोपयेत्‌ | 

अर्थ - मन-वचन-काय से व कृत, कारित, अनुमोदना (करना-कराना, खुशी-मनाना,) से 

संचय किये हुए समस्त पाप कार्यों की आलोचना (निंदा) करके मरण पर्यन्त के लिए बिना 

छल कपट के समस्त महाव्रतों (अहिंसा, सत्य, अचीर्य, ब्रह्मचर्य व परिग्रह त्याग) को धारण 

करना चाहिए। 

शोक॑ भयमवसादं, क्लेदं कालुष्यमरतिमपि हित्वा। 

सत्त्वोत्साहमुदीय च, मन: प्रसाध्यं श्रुतैरमृतै: ।1५ |। 
अन्वय - शोकं, भयं, अवसादं, क्लेदं कालुष्यं, अरतिं, अपि हित्वा च सत्त्वोत्साहं उदीर्य 

अमृतैः श्रुतै: मनः प्रसाध्यम्‌। 
अर्थ - समाधिमरण के समय कायरपने को व दुःख के कारणभूत शोक, भय, खेद, 

ग्लानि, कलुषता अति (बेचैनी) आदि को त्याग कर अपने पराक्रम और उत्साह को पूर्ण 

रूप से प्रकाट करना चाहिये, साथ ही अमृतोपम शास्त्र-बचनों का रसास्वाद करते रहना 

चाहिये | 

  

समाधिमरण की विधि :- 

आहारं परिहाप्यच क्रमश: स्निग्ध॑ विवर्धयेत्‌ पानम्‌। 

स्निग्ध॑ च हापयित्वा, खरपानं पूरयेत्‌ क्रमश: ।।६ ||

खरपानहापनामपि, कृत्वा कृत्वोपवासमपि शक्त्या। 

पजञज्चनमस्कारमनास्तनुं त्यजेत्‌ सर्वयत्नेन | ७ || 
अन्वय - क्रमशः आहार परिहाप्य स्निग्धं पानं विवर्धयेत च स्निग्धं हापयित्वा क्रमशः 

खरपानं पूरयेत्‌ खरपानहापनां कृत्वा शक्‍्कक्‍त्या उपवासमपि कृत्वा पंचनमस्कारमना: सर्वयत्नेन 

तनुं त्यजेत्‌ | 

अर्थ - समाधि मरण करते समय शरीर से ममत्व घटाने के लिये क्रम से पहले 

आहार का त्याग करके दुग्ध पान का अभ्यास करना चाहिए, पश्चात्‌ दुग्ध का भी त्याग 
करके छाछ या गर्म जल के पीने का अभ्यास करना चाहिए, बादमें शक्ति पूर्वक जलादिक 

सभी वस्तुओं का त्याग करके उपवास करते हुए तथा सर्व यत्न से पंच परमेष्ठी के गुणों 

का ध्यान करते हुए शरीर को छोड़ना चाहिए। 

मोक्ष नगर के लिये कलेवा : 

मृत्युमार्गे प्रवृत्तत्य, वीतरागो ददातु मे। 

समाधिबोधपाथेयं, यावन्मुक्तिपुरी पुरः:।।८ |। 
अन्वय - वीतराग: मृत्युमार्गे प्रवृत्तस्य मे यावनमुक्तिपुरी पुर: तावत्‌ समाधिबोधपाथेयं ददातु। 

अर्थ - श्री वीतराग सर्वज्ञ देव से प्रार्थना है कि मृत्यु महोत्सव रूपी कार्य में लगे 
हुए मुझको स्वरूप की सावधानी व रत्नत्रय की प्राप्तिरूपी, पाथेय (कलेवा) देवें, जिससे 

कि मैं मोक्ष नगर में जा पहुंचूं। 

भावार्थ - अरहंत देव आदि की प्रार्थना या भक्ति करने से यद्यपि साक्षात्‌ मोक्षप्राप्ति 

नहीं होती, तथापि पुण्य बन्ध पूर्वक परंपरया मोक्ष की प्राप्ति हो सकती है। 

मरने में भय क्‍यों किया जाय :- 

कृमिजालशताकीर्णे, जर्जरे देहपंजरे। 

WM न भेतव्यं, यतस्त्वं ज्ञानविग्रह: |।९ || 
अन्वय - यतः त्वं ज्ञानविग्रह: अतः कृमिजालशताकीर्ण GR देहपंजरे भज्यमाने न भेतव्यम्‌ | 
अर्थ - मरण के भय को दूर करने के लिए मरते समय आत्मा को ऐसा सोचना 

  

  

  

नोट-उपयोगी; प्रकरण योग्य समझ कर श्री रत्न करंडश्रावकाचार के ये उपर्युक्त ७ श्लोक 

भी मृत्यु महोत्सव के साथे में लगा दिये हैं।

चाहिये कि हे आत्मन्‌ ! तू तो ज्ञान रूपी दिव्य शरीर का धारी है इसलिये सेकडों कीड़ों 

के समूह से भरे हुए इस जीर्ण, शीर्ण, शरीर रूपी पींजरे के नाश होते समय तुझे किसी 

भी प्रकार का भय करना उचित नहीं है। 
भावार्थ - यह विचारना चाहिये कि अनादि काल से संसार चक्र में भ्रमण करते २ 

ये हाड़ मांस के शरीर तो तैंने इतने पा लिये हैं, कि यदि वे सब इलट्ठे हो सकते तो 

उनसे यह सम्पूर्ण तीन लोक भर जाता, अब एक शरीर के नष्ट होने में भी दुःख मानना 

या भय करना योग्य नहीं है। 
नये नगर को गमन। 

ज्ञानिन्‌ भंय भवेत्कस्मात्प्राप्तं मृत्युमहोत्सवे। 

स्वरूपस्थ: पुरं याति देही देहान्तरस्थिति: |॥१० || 
अन्वय - हे ज्ञानिन्‌ ! मृत्युमहोत्सवे प्राप्ते सति कस्मात्‌ भंय भवेत यतः देही स्वरूपस्थः 

सन्‌ देहान्तरस्थिति: पुरं याति। 
अर्थ - हे ज्ञानी आत्मन्‌ ! इस मृत्यु रूप महोत्सव के प्राप्त होने से तू क्‍यों भय 

करता है क्‍यों कि इस मृत्यु के द्वारा तो तू अपने ज्ञानादिक स्वरूप में स्थित रहता हुआ 

शरीरान्तररूप नये नगर को गमन करता है। 

भावार्थ - मृत्यु जब आत्मा की ज्ञान दर्शन आदि पूनन्‍जी को नहीं छीनता किन्तु उसको 

इस जीर्ण शरीर रूपी फूटी झोंपडी से निकाल कर नवीन शरीर रूपी महल में पहुंचाती 

है तब उसको भयकारी या दुःखदाई न समझकर हितकारी ही समझना चाहिये। 

मरण से स्वर्ग के सुख :- 

सुदत्तं प्राप्यते यस्मात्‌, दृश्यते पूर्वसत्तमै:। 
भुज्यते स्वर्भव॑ सौख्यं, मृत्युभीति:कुत:ःसताम्‌|॥११।। 

अन्वय - पूर्वसत्तमैः दृश्यते यस्मात्‌ सुदत्तं प्राप्यते स्वर्भव॑ सौख्यं भुज्यते इति कुतः मृत्युभीति:। 

अर्थ - महात्मा पुरुष कहते हें कि जब मृत्यु के द्वारा जन्म भर दिये हुए दोनों के 

फलस्वरूप स्वर्गादिक के सुख प्राप्त होते हैं तब मृत्यु जैसे उपकारी मित्र से भय करना 

कैसे उचित हो सकता है। 

मृत्यु भूपति का स्वागत :- 

आगर्भाददु:खसंतप्त: प्रक्षिप्तो देहपंजरे। 
नात्मा विमुच्यतेडन्येन, मृत्युभूमिपर्तिं विना।।१२ ।। 

अन्वय - आत्मा, आगर्भात्‌ दुखसंतप्तः देहपंजरे प्रक्षिप्त: सः मृत्युभूपतिं बिना अन्येन न 

विमुच्यते | 

अर्थ - समाधि मरण करते समय विचारना चाहिये कि कर्म रूपी शत्रु ने मुझे इस 

ae of tok में लाकर बंदकर रक्खा है जिसके कारण मैं गर्भ से लेकर अब तक 
अनेक प्रकार के दुःख भोगरहा हूं इस शरीर को मैंने जन्म भर उत्तम २ भोजन कराये, 

अच्छे २ वस्त्र पहिनाये और अनेक प्रकार की सुख साग्रग्री प्राप्त कराई, स्वयं अनेक प्रकार 

की लोभादि कषायों से संतप्त रहकर धन कमा २ कर इसको अनेक प्रकार के आराम 

दिये किन्तु इस कृतध्न ने मुझे कभी सुख न दिया। अच्छे भोज़नों का मल मूत्र रुधिर 

आदि बना कर उनमें मुझको सड़ाया, दिव्य से दिव्य वस्त्रों को इसने बदबूदार बनाया, 
संसार के अनेक जीवों से झुठे नाते जुड़वाये इत्यादि अनेक दु:खों के कारण मैं इसेस 

तंग आगया हूं और मृत्यु रूपी बलवान राजा के बिना और कोई इस दुष्ट शरीर रूपी 
पिशाच से मुझे बचाने के लिये समर्थ नहीं है इसलिये स्वयं ही मेरे पास आये मृत्यु महाराज 

का मुझे बडा उपकार मनाना चाहिये। 

मृत्यु-मित्र | 

सर्वदुःखप्रदं पिडं, दूरीकृत्यात्मदर्शिभि: | 
मृत्युमित्रप्रसादेन, प्राप्पते सुखसम्पद: |॥१३ || 

अन्वय - आत्मदर्शिगि: सर्वदुःखप्रदं पिन्डं दूरीकृत्य मृत्यु मित्रप्रसादेन सुखसंपद: प्राप्यते। 
अर्थ - आत्मदर्शी ज्ञानी पुरुष मृत्यु रूपी मित्र के प्रसाद से सब दुःखो को देने वाले 

इस देह रूपी पिन्ड को त्याग कर सुख सम्पत्ति को प्राप्त होते हैं अर्थात्‌ गर्भसे लेकर 
मरणपर्यन्त इस अपवित्र शरीर में निवास करके जीवों को जो अनेक दुःख भोगने पड़ते 

हैं उन सब से छुड़ाकर स्वर्ग आदिक सुख को प्राप्त कराने के लिये मृत्यु ही समर्थ है 
इसीलिये ज्ञानी पुरुष मृत्यु को मित्र के समान मानते हैं। 

मृत्यु कल्प वृक्ष :- 
मृत्युकल्पद्रुमे प्राप्ते येनात्मार्थो न साधितः। 
निमग्नो जन्मजंबाले, स पश्चात्‌ कि करिष्यति।।१४ il 

अन्वय - येन कल्पद्रुमे प्राप्त आत्मार्थ: न साधितः स: जन्म जंबाले निमग्न: सन्‌ पश्चात्‌ 

किम्‌ करिष्यति। 

अर्थ - जिस पुरुष ने मृत्यु रूपी कल्पवृक्ष को प्राप्त करके भी अपनी आत्मा का हित 

साधन नहीं किया वह फिर संसार रूपी कीचड़ में फंसकर अर्थात्‌ दुर्गति में जाकर पाये 

हुए नीच शरीर में कैद हो जाने के बाद क्‍या कल्याण कर सकेगा। 

भावार्थ - मरते समय जो जीव अपने परिणामों को विशुद्ध रखता है, वह उत्तम गति 

को प्राप्त होता है और जो मोह माया में फेस कर मरता है बह दुर्गति में जाता है। 
इसलिये मरते समय जैसे बने वैसे प्रयत्न पूर्वक विशुद्ध परिणाम रखने चाहिये । 

विना प्रयत्न सुन्दर शरीर व उत्तम इन्द्रियों की प्राप्ति :- 

जीर्ण देहादिकं सर्व, नूतनं जायते यतः। 
स मृत्यु: कि न मोदाय, सतां सातोत्थितर्यथा।।१५।। 

अन्वय - यतः: सर्व जीर्ण देहादिकं नूतनं जायते सः मृत्यु: सतां यथा सातोत्थित: तद्दत्‌ 
किम्‌ मोदायन। 

अर्थ - जिस मृत्यु के द्वारा जीर्ण शीर्ण शरीर व शिथिल इंद्रियां छूट जाती हैं और 
नवीन शरीर व उत्तम इंद्रियां प्रांप्त हो जाती हैं ऐसी उस मृत्यु के प्राप्त होने पर, जैसे 
साता वेदनीय कर्म के उदय आने पर जीवों को हर्ष होता है, वैसे ही इसके आने पर 

क्या हर्ष नहीं मनाना चाहिये ?। नहीं अवश्य हर्ष मानना चाहिये। 

भावार्थ - जैसे साता वेदनीय कर्म के उदय (फलदेने) से जीवों को अनेक प्रकार 

की सांसारिक सुख सामग्री प्राप्त होती हैं उसी तरह मृत्यु होने पर भी परलोक में व 

इस भव में किये हुए पुण्य कर्मों का उत्तम फल मिलता है। इसलिये जैसे साता कर्म 

के उदय को संसारी जीव चाहते हैं वैसे ही मृत्यु के आने पर उसका भी हर्ष मानना 

चाहिये | 

सुख दुःख आत्मा को होता है न कि शरीर को :- 

सुखं दुःखं सदा वेत्ति देहस्थश्व स्वयं व्रजेत्‌। 
मृत्युमीतिस्तदा कस्य जायते परमार्थत:|।१६ 11 

अन्वय - देहस्थ: सदा सुखं दुःखं च वेत्ति स्वयं god dal wae: कस्य मृत्यु 

भीति: जायते। 

अर्थ - सुख दुःख का अनुभव शरीरमें स्थित जो आत्मा है उसको होता है, शरीर 
को नहीं होता, और यही मृत्यु समय शरीर से निकल कर लोक में जाता है, यहीं रहकर 

शरीर की तरह नष्ट नहीं होता फिर मृत्यु का भय वास्तव में किसको मानना चाहिये अर्थात्‌ 

किसी को भी नहीं मानना चाहिये क्‍यों कि जिस आत्मा को सुख दुःख होता है उसका 

मरने से पीछे कुछ बिगडता नहीं, और जो शरीर नष्ट होता है उसको सुख दुःख का 

ज्ञान नहीं इसलिये बिना ज्ञान के शरीर को भय भी नहीं लग सकता, आत्मा, शरीर के 

मोह से भय करता है सो उसको नवीन शरीर मिल जाने के कारण भय उचित नहीं। 

मृत्यु, ज्ञानी को प्रमोद और अज्ञानी को शोक का कारण है :- 
संसारासक्तचित्तानां मृत्युभीत्ये॑ भवैजन्नणाम्‌ | 
Heard Faas ज्ञानवैराग्यवासिनाम्‌।|१७।। 

अन्वय - संसारासक्तचितानां नृणाम्‌ मृत्यु: भीत्यै भवेत्‌ सा पुनः ज्ञानवैराग्यवासिनां मोदायते। 

अर्थ - जिन पुरुषों का चित्त संसार में आसक्त हो रहा है उनके लिये मृत्यु भय 

का कारण है और जो महात्मा पुरुष आत्रज्ञान में तल्‍लीन हैं तथा संसार से उदास हैं 

उनको मृत्यु के आने का हर्ष होता है, शोक नहीं होता। 
देहाधिपति की बेरोकटोक यात्रा :- 

पुराधीशो यदा याति सुकृतस्य बुमुत्सया। 

तदासौ वार्यते केन प्रपञज्चै: पाञ्चभौतिकै:|॥१८ ।। 
अन्वय - यदा अधीश पुरा सुकृतस्य बुभुत्सया याति तदा असौ केन वार्यते, न केनापि, 

पांचभौत्तिक्तै: प्रपंचे अपि न वार्यते 
अर्थ - इस शरीर रूपी नगर का मालिक यह आत्मा किये हुए पुण्य के फल को 

प्राप्त करने की इच्छा से जब परलोक की यात्रा करता है तब यह किससे रुक सकता

है न किसीसे। अरे और ! की तो बात क्या पंचभूतमय शरीर भी उसको नहीं रोक सकता | 

भावार्थ - जब तक जीव के इस लोक सम्बन्धी आयु का उदय रहता है तभी तक 

शरीर आत्मा को कैद कर सकता है और जिस समय यह समाप्त हो जाती है व दूसरी 

आयु का उदय आ जाता है उस समय आत्मा को परलोक जाने से शरीर तो बया, बड़े 

२ इंद्रादिक भी नहीं रोक सकते ? 
मृत्यु समय की पीड़ा ज्ञानी को वैराग्य का कारण है :- 

मृत्युकाले सतां दु:खं, यद्भवेद व्याधिसंभवम्‌। 
देहमोहविनाशाय, मन्‍्ये शिवसुखाय च।।१९।। 

अन्वय - मृत्युकाले व्याधिसंभवं यत्‌ दुःखं भवेत्‌ तत्‌ सतां देहमोहविनाशाय शिवसुखाय च 

sft ae FR 

अर्थ - मैं ऐसा समझता हूं कि मृत्यु समय में जो प्रायः रोग सम्बन्धी पीड़ा होती है 

वह ज्ञानी पुरुषों को शरीर से मोह त्यागने में और परलोक के उत्तम सुखों की प्राप्ति में 

निमित्त होती है, क्योंकि अनेक प्रकार के रोगों से जीर्ण शीर्ण दुर्गन्धित शरीर में निवास करने 
से उनको इस तरहं की अरुचि हो जाती है जैसी कि एक उच्चकुलीन पवित्र पुरुष को 

चाण्डाल आदि के दुर्गन्ध मय घिनावने घर से होती है। 

मृत्यु को, ज्ञानी सुख और अज्ञानी दुःख का कारण मानते हैं :- 

ज्ञानिनोइ्मृतसंगाय मृत्युस्तापकरोषपि सन्‌|। 
आमकुम्भस्य लोके5स्मिन्‌ भवेत्पाकविर्धियथा | २० | | 

अन्वय - अस्मिन लोक यथा आमकुम्भस्य पाकविधि: भवेत्‌ तथा मृत्यु: तापकर: अपि 

सन्‌ ज्ञानिन: अमृत संगाय भवेत्‌ | 

अर्थ - अज्ञानी जीवों को मृत्यु दुःखदाई मालूम होने पर भी ज्ञानी पुरुषों को सुधामय 
सुख का कारण मालूम होती है। क्‍यों कि वे जानते हैं कि जैसे जबतक कच्चा घडा 

अग्नि में नहीं पकाया जाता, तब तक उसमें अमृत स्वरूप जल नहीं भरा जाता, उसी प्रकार 
मरण समय में होने वाले रोगादिकों की पीड़ा को शांति पूर्वक सहे विना स्वर्ग मोक्ष के 

सुख नहीं मिल सकते ऐसे विचारों के कारण ही ज्ञानी पुरुषों को मरण का दुख नहीं 

होता | 

कठिन तप व समाधि मरण के फल की समानता :- 

यत्फलं प्राप्यते साद्धिर््रतायासंविडंबनात्‌ 
area सुखसाध्यं स्यान्मत्युकाले समाधिना ||२१॥।। 

अन्वय - सदृभि: व्रतायासविडंबनात्‌ यत्फलं प्राप्यते तत्फलं मृत्युकाले समाधिना सुखसाध्यं 

स्यात्‌ | 
अर्थ - जो फल बडे २ ब्रती पुरुषों को कायक्लेश आदि तप, व्रत आदि के धारण 

करने से प्राप्त होता है वह फल अंत समय में सावधानी पूर्वक किये हुए समाधि मरण 

से जीवों को सहज में ही प्राप्त हो जाता है। 
भावार्थ - जो आत्मविशुद्धि अनेक प्रकार के कठिन बव्रतादिक व तप करने से होती 

है, वह मरण समय में कुछ काल तक ही शांति धारण करने व संसार का मोह त्यागने 

से प्राप्त हो जाती है। 

  

  

शांति पूर्वक मृत्यु का फल :- 

अनार्त्त: शांतिमान्‌मर्त्यों न तिर्यग्नापि नारक:। 

धर्मध्यानी पुरो मर्त्यों इनशनी ARV 112211 
अन्वय - अनार्तः शांतिमान्‌ मर्त्य: न तिर्यग्‌ भवति नापि नारकः: भवति। अनशनी धर्मध्यानी 

पुरः मर्त्य: तु अमरेश्वर: भवति। 
अर्थ - जो पुरुष अन्त समय में आर्त्त रौद्र परिणाम न कर के शांति पूर्वक मरण 

करता है वह तिर्यज्वगति व नरकगति में नहीं जाता और जो ज्ञानीजन धर्मध्यान पूर्वक 

उपवास करके परलोक यात्रा करते हैं वे स्वर्ग के इन्द्रआदि उत्तम पदों को प्राप्त करते हैं। 

समाधि मरण से ही व्रत, तप व शास्त्रज्ञान सफल होते हैं :- 

तप्तस्य तपसश्नापि, पालितस्य व्रतस्य च। 

पठितस्य श्रुतस्यापि, फल मृत्यु: समाधिना।।२३ |। 
अन्वय - तप्तस्य तपसः च पालितस्य व्रतस्य अपि च पठितस्य श्रुतस्य फल समाधिना मृत्यु: अस्ति। 

अर्थ - बहुत काल तक किये हुए उग्र तपों का, पाले हुये व्रतों का और निरन्तर 

अभ्यास किये हुए शास्त्र ज्ञान का एक मात्र फल शांति पूर्वक आत्मानुमव करते हुए समाधि 

मरण करना है। 

 



मृत्यु महोत्सव २४५ 
  

भावार्थ - यदि कोई पुरुष आयु पर्यन्त तप करके, व्रत पाल कर व शास्त्राभ्यास करके 

भी मरण समय में मोह को घटा कर सांत परिणाम न कर सका तो उसका व्रतादिक 

पालने का सब परिश्रम एक तरह से व्यर्थ ही समझना चाहिये। 

नवीन से प्रेम, और पुराने से अरुचि :- 

अतिपरिचितेष्वज्ञा नवे भवेत्प्रीतिरिति हि जनवाद:। 

चिरतरशरीरनाशे, नवतरलामभे च कि भीरु:।।२४ || 
अन्वय - “अति परिचितेषु अवज्ञा भवेत्‌ तथा नवे प्रीति: भवेत्‌“ इति हि अस्ति जनवाद: 

अतः चिरतरशरीरनाशे नवतरलाभे च कि भीरु:। 
अर्थ - संसारी जीवों का प्रायः ऐसा नियम है कि "वे अच्छी अच्छी वस्तु का भी 

अत्यन्त परिचय होने पर एक प्रकार से तिरस्कार करने लगते हैं, और नवीन वस्तु चाहे 

अच्छी भी न हो तो भी उस में प्रीति किया करते हैं,” इस नियम को लेकर शास्त्रकार 

संसारी जीवों से कहते हैं कि भाई । मरने से तो तुम्हें पुराना शरीर छूट कर नवीन शरीर 

मिलता है फिर तुम मरने से क्‍यों डरते हो। 

स्वगदित्य पवित्रनिर्मलकुले संस्मर्यमाणा जैन:। 
दत्वा भक्तिविधायिनां बहुविधं॑ बाच्छानुरूपं धनम्‌।। 
भुक्‍त्वा भोगमहार्निशं परकृतं स्थित्वा क्षणं मण्डले। 

पात्रावेशविसर्जनामिव मृतिं सन्‍्तो लभंते Fad: 112411 
अन्वय - पवित्र निर्मलकुले स्वर्गादेत्य जनै: संस्मर्यमाणा: सन्त: भक्तिविधायिन: बहुविधं 

वांछानुरूपं धनं दत्त्वा परकृतं भोगं अहर्निशं भोगं भुक्‍त्वा मण्डले क्षणं स्थित्वा पात्रावेशविसर्जनं 

इव स्वतः अमृति लभनते। 

अर्थ - पहले श्लोकों में बताया है कि जो ज्ञानी महात्मा पुरुष मरण समय में धर्म 

ध्यान पूर्वक शांतचित से व्रत उपवासादि करते हुये शरीर छोड़ते है वे स्वर्गी में जाकर 

इन्द्रादिक की संपति को प्राप्त करते है। अब इस श्लोक में बताते हैं कि वे ही पुण्यात्मा 

पुरुष स्वर्गकी आयु समाप्त कर बड़े २ पवित्र जगत पूज्य GAA Hail में अवतार लेकर 

अनेक उत्तम पुरुषोंसे पूजे जाते है अर्थात्‌ तीर्थकरादि पद प्राप्त करते हैं, और कुछ काल 

पृथिवी मंडल में विराजमान रह कर पुण्योदय से उपार्जित अनेक उत्तमोत्तम भोगों को निरंतर 

भोगते हुए तथा भक्त पुरुषों को मनोवांछित फल देते हुए अंत में तप करेक जगत को 

एक प्रकार का नाटक सा दिखाकर वा अनादि कालीन कार्माण शरीर के संबंध को भी 

छोड़कर परमानन्द मय परमपद को प्राप्त हो जाते हैं। 

इति शुभम्‌ 

